Rhoddion Ffydd,
Gobaith a Chariad

Gwneud Gwir Wahaniaeth

Mae pob eglwys yn dibynnu'n llwyr ar gefnogaeth
Cristnogion hael. Mae ein rhoi yn allweddol bwysig ac
yn cynorthwyo i gynnal ein cenhadaeth gartref a
thramor.

Er enghraifft, drwy ein hadeiladau eglwysig, ein
clerigwyr a'n gweinidogaeth ehangach. Gellir mesur
hynny drwy ystyried:

pob ymweliad a rhywun sy'n sal,

pob cwrs conffyrmasiwn a gynhelir,

pob gwasanaeth ysgol a arweinir,

pob teulu mewn galar a gysurir,

pob bedydd a weinyddir,

pob pregeth a draddodir,

pob Cymun a lywyddir a

phob unigolyn sy’n profi cariad Crist drwy ein gofal, ein
cysur a'n trugaredd.

Eich Rhodd

Y tu hwnt i'n rhoi rheolaidd ar hyd ein hoes, gall gadael
rhodd yn eich ewyllys fod yn fynegiant olaf a grymus o’ch
diolchgarwch a’ch gwerthfawrogiad tuag at Dduw a gall
gynorthwyo i drawsnewid dyfodol eich eglwys leol.

Gweddiwn y byddwch, wrth gynllunio sut i rannu eich
ystad, yn teimlo anogaeth i gofio eich teulu eglwysig ac
fe’ch gwahoddwn i ystyried sut allai rhodd yn eich ewyllys
gynorthwyo’r Eglwys i ddiwallu anghenion y cenedlaethau
sydd i ddod.

Ysgrifennu eich Ewyllys

Am gannoedd o flynyddoedd, mae’r Eglwys
Anglicanaidd wedi annog pobl i wneud ewyllys. Mae
LIyfr Gweddi Gyffredin yn annog clerigwyr i atgoffa'r
rhai sy'n sal fel hyn:

“Rhybuddier ef yna i wneuthur ei
Ewyllys... er mwyn rhyddhau ei
gydwybod yn well, a heddwch i'w
Sycutorion. Eithr vy mae yn

angenrheidiol rhybuddio dynion yn
fynych am wneuthur trefn ar eu da
bydol, a’'u tiroedd, tra fyddont mewn
iechyd.”

Gwneud ewyllys a'i diweddaru’n rheolaidd yw’r unig
ffordd i sicrhau y cyflawnir eich dymuniadau ar 0l i chi
farw, fel y byddwch yn dawel eich meddwl y gallwch
barhau i gefnogi'r teulu, y cyfeillion a’r achosion rydych
yn eu caru.



Pam y dylai fod gan bob Cristion
ewyllys

Stiwardiaid Duw ydym, yr ymddiriedwyd i ni ddefnyddio ei
roddion er budd y rhai a garwn. Wrth roddi diolch, dylem
hefyd ystyried ysgrifennu ein hewyllys yn fater o bwys —
gan osod trefn ar ein heiddo a bod yn stiwardiaid effeithiol
arno hyd at ddiwedd ein hamser ar y ddaear a thu hwnt.

Cynlluniau ysgrifennu ewyllysiau am ddim neu am
bris gostyngol

Mae ewyllysiau’n ddogfennau cyfreithiol a gall
camgymeriadau bach achosi problemau mawr, felly mae'n
hanfodol sicrhau rhywun sydd a chymwysterau cyfreithiol i
lunio’r ewyllys.

Mae sawl ffordd o lunio ewyllys am gost isel ac mae hefyd
gynlluniau gan elusennau unigol. Am fwy o wybodaeth,
ewch i www.churchlegacy.org.uk/lowcostwills.

Mae gwneud eich ewyllys yn syml!

Defnyddiwch y Dewiswch gyfreithiwr —
ffurflen ‘Paratoi i holwch eich

weld eich teulu/cyfeillion am
cyfreithiwr' i'ch argymhellion ynghylch
cynorthwyo i cyfreithwyr Ileol neu
gynllunio sut yr gallech chwilio ar

hoffech rannu eich www.lawsociety.org.uk
ystad a sut i wneud

penderfyniadau

pwysig eraill.

Eich Eglwys, Eich Rhodd

Nid un elusen mo’r Eglwys yng Nghymru yn ei chyfanrwydd
ond cynulliad o'r ffyddloniaid, ac adlewyrchir hynny yn ei
strwythurau fel teulu o elusennau cysylltiedig. Mae llawer
o ffyrdd y gallwch gefnogi gwaith yr Eglwys a rhodd yn
eich ewyllys.

I'ch Eglwys Leol

Mae eglwys leol yn ein galluogi i weithio ym mhob
cymuned. Gallai rhodd yn eich ewyllys wneud
gwahaniaeth a fydd yn parhau a chynorthwyo i hybu
cenhadaeth a gweinidogaeth eich eglwys.

['ch Cadeirlan

Yn aml, y Gadeirlan fydd yr adeilad mwyaf hanesyddol a
phwysig yn bensaerniol yn ei dinas. Byddai rhodd i
Gadeirlan o gymorth i warchod yr adeilad hardd ar
gyfer addolwyr y dyfodol, pererinion ac ymwelwyr o bell
ac agos.

['ch Esgobaeth

Mae llawer 0 esgobaethau’n dyfarnu grantiau i
Ardaloedd Genhadaeth. Gallai eich rhodd gynnal
eglwysi yn yr ardaloedd tlotaf yn y rhanbarth neu eu
cynorthwyo i gyflawni prosiectau maent yn credu bod
Duw yn eu galw i'w gwneud.









Rhodd Ryfeddol

Waeth pa mor fawr neu fach, mae rhoddion mewn ewyllysiau’'n creu
cyfleoedd rhyfeddol ar gyfer cenhadu. Dyma rai enghreifftiau o
brosiectau a wnaed yn bosibl drwy gymynrodd.

Bwydo Ffydd

Mae un ardal gweinidogaeth wedi cael anrheg gwaddol 0 £20,000
at ddibenion cyffredinol. Penderfynodd y Cyngor Ardal
Weinidogaeth ddefnyddio cyfran o'r arian hwn i gychwyn menter
Eglwys Frecwast misol newydd yn un o'u hadeiladau eglwysig.
Roedd hyn yn annog teuluoedd ifanc i ddod i ddysgu am ein ffydd
ac yn darparu llwyfan i'r Ardal Weinidogaeth ddechrau rhaglenni
allgymorth eraill wedi'u hanelu at dwf.

Anrheg sy'n parhau i roi

Ychydig flynyddoedd yn 61 derbyniodd Plwyf gymynrodd weddillol
am gynnal un o'u hadeiladau 0 £60,000. Fe'i defnyddiwyd tuag at
gyllid sbarduno ar gyfer ceisiadau pellach am grantiau tuag at
atgyweirio eu hadeilad adfeiliedig iawn a oedd bron yn £400,000.
Mae eu hadeilad bellach yn lle croesawgar iawn sy'n denu miloedd
o ymwelwyr yn flynyddol. Roedd y rhodd yn gymynrodd weddillol
ac maent yn parhau i gael taliad yn awr ac eto o'r rhodd hon wrth i
fwy o eitemau gael eu canfod. Mae'r taliadau ychwanegol yn cael
eu defnyddio i ychwanegu at gronfa cynnal yr adeilad.

Cefnogi Prosiectau Cenhadol Newydd

Rhoddwyd cymynrodd ariannol o £ 2,000 i eglwys wledig fach ar yr
amod ei bod yn cael ei defnyddio i wella darpariaeth
gweithgareddau plant. Nid oedd gan y gynulleidfa plant ymhlith ei
nifer ac felly ni allent gadw at y cyfyngiad. Penderfynodd y Cyngor
Ardal Weinidogaeth fod angen allgymorth i deuluoedd yn y pentref
felly roedd gwirfoddolwyr o'r eglwysi eraill yn helpu i sefydlu Llan
Llanast yn ysgol y pentref. Defnyddiwyd yr anrheg i brynu offer i
helpu gyda hyn ac mae teuluoedd yn 0l yn yr eglwys.

Sut i adael Rhodd fydd yn Parhau

Waeth pa mor fawr neu fach, gall pob rhodd wneud gwahaniaeth.

Gadael cyfran o'ch eiddo (Cymynrodd Weddilliol)

Dyma rodd sy’n cynnwys holl werth neu ran o werth
eich ystad (ar Ol talu dyledion, cymynroddion eraill ac
unrhyw rwymedigaethau ariannol). Mae i hyny fantais
y byddai gwerth y rhodd yn cynyddu’'n unol a
chwyddiant yn awtomatig.

Gadael swm penodol o0 arian (Cymynrodd Ariannol)
Gallwch ddewis gadael swm o arian, y gellwch drefnu
a'ch cyfreithiwr iddo gynyddu’'n unol a chwyddiant.

Y geiriad a awgrymir ar gyfer cymynrodd yw:

“Rhoddaf % o’m hystad weddilliol NEU rhoddaf y

swmo £ punt yn unig heb fod unrhyw dreth i'w
thalu i Cynhadledd Ardal Genhadaeth Ardal Genhadaeth

(rhif elusen gofrestredig os yw’n
berthnasol) yn Esgobaeth Llanelwy ar gyfer dibenion
cyffredinol y sefydliad a datganaf y bydd derbynneb gan un
o swyddogion y Cynhadledd Ardal Genhadaeth yn brawf

digonol ar gyfer fy ysgutorion a’m hymddiriedolwyr. -




“Arglwydd ein Duw, eiddot ti
yw'r holl gyfoeth hwn a
phopeth arall a roesom o’r
neilltu i adeiladu ty iiti er

" anrhydedd i'th enw sanctaidd.”
1 Cronicl 29:16



Cwestiynau Cyffredin

Ym mha ffyrdd allwn i rannu f'ystad?

Wrth benderfynu sut i rannu eich ystad, gall fod yn
briodol meddw!| mewn ‘canrannau’ yn hytrach na
symiau ariannol penodol. Mae hynny hefyd yn unol a
dysgeidiaeth yr Eglwys ynghylch rhoi'n gymesur.

Beth sy'n digwydd os nad oes gan fy eglwys rif
elusen gofrestredig?

Mae holl eglwysi'r Eglwys yng Nghymru yn rhan o Ardal
Genhadaeth sydd a statws elusennol. Mae gan bob
Ardal Genhadaeth hefo rhif cofrestrig elusennol ond yr
unig wybodaeth sydd ei hangen arnoch i adael rhodd
yn eich ewyllys i'ch eglwys leol yw enw a chyfeiriad
llawn yr eglwys.

Rwyf yn fodlon ar fy ewyllys, ond rwyf am
ychwanegu rhodd i'm heglwys leol. Beth sydd raid i
mi ei wneud?

Gofynnwch i'ch cyfreithiwr neu eich cynghorydd
cyfreithiol i lunio codisil — sef ychwanegiad cyfreithiol
syml at eich ewyllys bresennol.



Beth yw Llythyr Dymuniadau?

Dogfen yw Ilythyr dymuniadau a gysylltir &'ch ewyllys.
Nid yw a grym cyfreithiol ond gall fod yn ganllaw i'ch
ysgutorion a’'ch ymddiriedolwyr i sicrhau y cyflawnir
eich dymuniadau personol.

Sut fydd fy rhodd yn cael ei defnyddio?

Gallwch adael cymynrodd i'ch eglwys leol at ddibenion
penodol neu gyffredinol. Fodd bynnag, gan fod
anghenion yn newid dros y blynyddoedd, mae eglwysi’n
annog gadael rhoddion ar gyfer dibenion cyffredinol
(anghyfyngedig) yr Ardal Genhadaeth, yn hytrach nag
ar gyfer diben penodol (cyfyngedig). Mae gan lawer o
Ardaloedd Genhadaeth Bolisi Cymynroddion
ysgrifenedig sy'n cadarnhau y byddir yn defnyddio
cymynroddion, waeth pa mor fawr neu fach, i wneud
gwir wahaniaeth.

Cysylltwch a Ni

Gallwch drafod rhoddion mewn ewyllysiau yn gyfrinachol drwy
gysylltu a’ch Periglor, eich Swyddog Cymynroddion neu eich
Trysorydd.

Fel arall, gallwch ymweld @ gwefan yr Eglwys yng Nghymru
www.eglwysyngnghymru.org.uk neu gysylltu a'r Swyddfa
Esgobaethol yn Llanelwy.




"Llawenhewch mewn gobaith.
Safwch yn gadarn dan orthrymder.

Daliwch ati i weddio."
Rhufeiniaid 12:12

Geiriau calonogol, y gallwn oll brofi nerth
ohonynt yn ein bywyd beunyddiol. Adeiladwyd
ein gobaith ar sail cariad Duw, sy’n sicr a
chadarn ac sy’'n ein galluogi i oddef yn
amyneddgar brofedigaethau’r byd hwn.

I lawer ohonom, efallai mai’r syniad o
ddyfalbarhau mewn gweddi yw'r darn anoddaf,
ond y gwir yw mai trwy weddi y byddwn yn
dirnad ewyllys Duw ar gyfer ein bywydau, ac
mae hynny’n cynnwys ceisio ei gyngor
ynghylch sut i ddefnyddio popeth mae wedi ei
ymddiried i ni er ei ogoniant.



Rhodd fydd yn parhau i'ch eglwys

Yr Eglwys yng Nghymru
2 Sgwar Callaghan
Caerdydd

CF10 5BT

Rhif Elusen: 1142813

"Mewn gair, y
mae ffydd,
gobaith, cariad,
y tri hyn, yn
aros. A'r mwyaf
o’r rhain yw

cariad."
1 Corinthiaid 13:13



